
So kom endiliga úrslitið, sum vit hava bíðað 
eftir so leingi. Líka síðani søguliga sigurin á 
Eysturríki hava vit bíðað eftir einum úrslitið, 
sum veruliga ferðast kring allan heimin. Vit 
hava mangan verið nær við og framgongdin 

hevur verið stór. Tó hava vit ikki havt hatta stóra 
úrslitið at vísa á.

 Spælararnir vóru fyrimyndarligir á vøllinum í 
Pireus og sigurin var uppiborðin. Tað sigur ikki so 
lítið, at eitt føroyskt landsliðið kann vinna uppiborið á 
Grikkalandi á útivølli.

 Stóra arbeiðið, sum er lagt í føroyskan fótbólt 
síðani 1988, sæst aftur á vøllinum. Nú hava vit skjótt 
25 ár av altjóða royndum og framgongdin hevur 
bjóaðað um upp á mangt og hvat í føroyskum fótbólti.

 Nú hava vit endiliga eitt úrslit vit kunnu vísa á. 
Vit hava skapt enn Landskrona úrslit, so nú hevur 
nýggja genratiónin eisini at úrslit at samlast um. Tað 
er tiknar nógvar rættar avgerðir á leiðini til sigurin í 
Pireus. Vónandi heldur føroyskur fótbóltur fram at 
mennast.

Koyr á Føroyar – til lukku dreingir 

24 ár eftir 
Lands­
krona

www.nordlysid.fo:
Við sigrinum í kvøld er Lars Olsen komin uppá 3 stig í 7 útidystum og 
hann er sostatt næst mest vinnandi føroyski landsliðsvenjarin, um vit bara 
hugsa á útivølli í stigum.

www.nordlysid.fo:
 Tað er ikki so lætt sum onkuntíð fyrr at útnevna ársins leikara. Men valið 
hjá Norðlýsinum fellur á Adeshina Lawal. Hann spældi ein sera avgerandi 
leiklut hjá meistarunum hjá B36. Hann var toppskjútti og næstan eisini 
leikarin við flest uppleggum hjá B36.

www.fsf.fo:
Føroyska landsliðið í fótbólti hevur enn einaferð skelka altjóða 
fótbóltsheimin. Hesaferð við sigri á útivølli ímóti Grikkalandi á Karaiskakis 
Leikvøllinum í Athen.

www.portal.fo: Siterar NBC Sport
Joan Edmundsson, scorer of the 61st minute goal, will never have to buy 
another drink in his home country again.

www.in.fo: Endin á dystarfrágreiðingini
Hetta úrslitið gellur kring alt Europa og allan fótbóltsheimin. Hetta var 
fantastiskt tit har suðuri í Grikkalandi!!

www.in.fo:
Størsta eyðmýkingin í nútíðar fótbóltssøgu er veruleiki. Somikið bersøgin 
eru tey á griska blaðnum, Naftemporiki, nú føroysku fótbóltsgarparnir seta 
kósina heim við trimum stigum í viðførinum. 

www.in.fo:
– Tú Frank, tú jublaði nakað so øðiligt, tá Føroyar skoraðu ímóti 
Grikkalandi, hví gjørdi tú tað?
Soleiðis spurdi Mette Cornelius, ítróttarvertur hjá Kanal 5 í kvøld, tá tey 
vístu brot úr dystunum, sum spældir hava verið í EM undankappingini í 
kvøld. – Tað er tí at eg jú eri føroyingur, ella tí at pápi mín og abbi mín eru 
føroyingar. Vit fingu jú seks stig í familjuna í kvøld, segði Frank Arnesen. 

Tað var fegin og stoltur FSF forseti, ið tók ímóti landsliðnum í Vágum. 
Christian Andreasen helt eina stutta røðu á flogvøllinum, har rósti 
liðnum fyri tað góða spælið teir hava víst seinastu dystirnar

Málið er EM 2020

Sá Ranieri fáa sekkin

Heimasíðurnar skriva:

Tróndur Arge

– Tað byrjaði móti Italia, 
vit sóu tað móti Svøriki, 
Týsklandi og seinast móti 
Ungarn. Vit eru bara blivnir 
betri og betri, segði forsetin 
í Fótbóltssambandinum, 
áðrenn hann kom við stóra 
framtíðar málinum.

– Nú er málið at røkka EM 
endaspælinum í 2020, segði 
Chrstian Andreasen atenda, 

meðan áskðararnir jublaðu.
Sjálvur var Christian 

Andreasen ikki við á ferðini. 
Hann var staddur við Gjógv, 
har hann einsamallur hugdi 
eftir dystinum.

– Eg sat púra einsamallur 
norðuri við Gjógv og hugdi. 
Eg hevði ikki tær stóru 
vónirnar undan dystinum, 
men sum dysturin gekk so 
bleiv eg bara meira og meira 
spentur. Tað var næstan ikki 

til at halda út móti enda­
num av dystinum, greiðir 
Christian Andreasen frá. 
Forsetin er eisini fegin um 
mátan vit vunnu uppá.

– Eg eri ovfarin av hvussu 
væl okkara spældu. Hvussu 
væl skipaði okkara álop vóru 
og at vit kunnu leypa á við 
seks og sjey spælarum. Tað 
er nakað nýtt, sum vit ikki 
hava sæð fyrr, sigur forsetin 
og leggur afturat:

– Eg eri imponeraður av 
spælarunum og hetta er 
vegurin fram, sigur Christian 
Andreasen at enda.

Nú hevur hann so kasta 
ein stóran bólt í luftina. Vit 
hava sett okkum eitt nýtt 
mál. Vit skulu við til EM 
endaspælið 2020. Tað er 
kanska ein ov stórur biti, 
men tað er altíð gott við góð­
um og greiðum málum.

trondur@sosialurin.fo

Í rokinum aftaná dystin í 
Pireus fekk kendi venjarin 
hjá Grikkalandi, Claudio 
Ranieri, boðini um at hann 
ikki longur var ynsktur sum 
landsliðsvenjari. Hans Erik 
Danielsen, miðlafólk hjá 
Fótbóltssambandinum, var 
vitni til støðuna, tá italski 
venjarin fekk boðini.

– Tað var mín uppgáva at 
fara í skiftirúmi hjá teimum 
og býta um troyggir. Á veg 
inn gjøgnum hurðina til av­
deilingina hjá grikska lands­
liðnum verið eg steðgaður. 

Har stendur ein vakur og 
biður meg bíða. Innanfyri 
síggi eg fleiri mans ganga 
runt, meðan Claudio Ranieri 
situr í einum lítlum venjara­
rúmi, greiðir Hans Erik frá.

– Eg spyrji so hvat er á 
vási. Tá fái eg at vita, at hatta 
er starvsnevndin í grikska 
fótbóltssambandinum, sum 
helst er í holt við at koyra 
venjaran frá. Løtu seinni 
Claudio Ranieri so út, men 
hann sá ikki út sum tann 
stóra persónligheitin, ið vit 
kenna hann sum á vøllinum. 

Tað var ein mótfallin maður, 
sum bleiv førdur út til 
tíðindafundin, sigur Hans 
Erik Danielsen.

Stutt seinni komu boðini 
um, at Grikkland skuldi hava 
nýggjan venjara. Claudio 
Ranieri vildi ikki leggja 
kongin og siga seg úr starvi, 
so partarnir hava nú funnið 
eina loysn, so at hann ikki 
heldur fram sum venjari.

trondur@sosialurin.fo

Claudio Ranieri bleiv 
uppsagdur aftaná dystin


